Жорий йилнинг 4-чораги давомида фуқаролик ишлари юзасидан 6 та ҳолатда Вазирликка нисбатан киритилган 6,1 млрд сўмдан ортиқ бўлган даъво талаблари рад қилинишига эришилди.
Мисол учун, даъвогар С.Фармоновнинг ноқонуний жиноий жавобгарликка тортилганлиги ва реабилиция қилиниши натижасида унга етказилган маънавий зарар учун Иқтисодиёт ва молия вазирлиги ҳисобидан 3,0 млрд сўм ундириш ҳақидаги даъво аризаси бўйича ундирув туман ҳокимлиги ҳузуридаги Жамғармага қаратилиб, жабрланувчи фойдасига 200,0 млн сўм ундириш юзасидан суд қарор қилиб, Вазирлик жавобгарлар сафидан чиқарилишига эришилди.
Туман МИБ бўлимлари томонидан СТИР рақамидаги хатолик сабаб Вазирликнинг Қимматли қоғозлар депозит ҳисоб рақамига туширилган бир нечта тақиқлар ҳамда вазирликка нисбатан нотўғри белгиланган қарзлар ҳақидаги ижро ишлари бекор қилинишига эришилди.
Шунингдек, жорий йилнинг 4-чораги якунига қадар жиноят ишлари бўйича тергов ва суд процессларида вазирлик номидан фуқаровий даъвогар сифатида иштирок этилиб, давлат бюджетига етказилган жами 61,9 млрд сўм зарарни айбдор шахслардан ундириш бўйича даъво аризалари киритилган.
Масалан, “Grand Eco Farma” МЧЖ, “Kamola” МЧЖ, “Bayan Health Group” МЧЖлар томонидан Вазирлар Маҳкамасининг 2017 йил 6 апрелдаги 185-сонли қарори билан тасдиқланган Низомига зид равишда 15 фоиздан ортиқ устамалар қўллаб, буджет маблағлари ҳисобига Республика Тез тиббий ёрдам маркази Тошкент шаҳар филиали ҳамда Республика Ихтисослаштирилган дерматовенерология ва косметология илмий-амалий тиббиёт маразигақиммат нарҳда дори воситалари ва тиббий буюмлар сотиш натижасида давлат бюджетига етказилган 1,9 млрд сўм пуллар айбдор шахслардан давлат бюджетига ундириш бўйича кўриб чиқилмоқда.
Бундан ташқари, А.Юсуповга тегишли бўлган (аслида тегишли бўлмаган) “Асака парранда” МЧЖга қарашли товуқ фабрикаси давлат фойдасига мусодара бўлганлиги туфайли, фуқарога етказилган зарар сифатида баҳоланиб, давлат бюджетидан 37,3 млрд сўм ундириш ҳақида жиноят ишлари бўйича Яккасарой туман судининг 2025 йил 6 майдаги ажрими бекор қилиниб, мазкур пул маблағлари давлат бюджетидан чиқиб кетишининг олди олинди.
